
Útdráttur 
Í þessari ritgerð verður skoðað hvernig Gummi Emil, áhrifavaldur og líkamsræktarfrömuður, 

sviðsetur hugmyndir um karlmennsku og hvítleika til að ná til notenda á samfélagsmiðlunum 

Instagram og Tiktok. Einnig verður athugað að hvaða marki umrædd sviðsetning sé viðbragð 

við feminískri samfélagsumræðu síðustu ára.   

  

Gummi Emil hefur á síðustu árum náð að byggja upp stóran áhorfendahóp á 

samfélagsmiðlunum Instagram og TikTok. Myndböndin hans stuðla einna helst að 

heilsurækt, sjálfstrú, tengingu við náttúru og menningararf Íslendinga. Leggur Gummi Emil 

ofuráherslu á styrk ásamt því að tengja sjálfan sig við víkinga.  

  

Styðst verður við fræðigreinar Kristínar Loftsdóttir, The Exotic North og The Danes don‘t 

get it. Þar skoðar Kristín þjóðarsál íslendinga út frá harðneskjulegri náttúru Íslands og  

framandi ásýnd evrópubúa á Íslandi á 19.öld, en íslenskir fræðimenn reyndu lengi að víkja 

undan þessum hugmyndum. Út frá því greinir hún markaðsetningu íslensku ríkistjórnarinnar 

á þjóðarímynd Íslands eftir bankahrunið 2008. Skoðuð verður #Metoo bylgjan, 

slaufunarmenning (e. cancel culture) og skaðleg karlmennska (e. toxic masculinity) ásamt 

hugmyndafræði Jordan Peterson og áhrifum hans á unga karlmenn. Skoðaðar verða 

hliðstæður í hugmyndafræðum Jordan Peterson og Gumma Emils og hvað greinir þær í 

sundur, þar má nefna stuðning Gumma Emils við hinseginsamfélagið.  

 

Í megin niðurstöðum í greiningunni má ætla að Gumma Emil hafi orðið fyrir áhrifum 

ímyndunarherferðar íslensku ríkistjórnarinnar og eru vísbendingar um að Gummi Emil tákni 

ný straumhvörf í hugmyndum samfélagsins hvað karlmennsku varðar.  

Inngangur   

TikTok er líklega sá samfélagsmiðill sem ýtir hvað mest undir skerta athyglisspönn notenda. 

Þar flétta notendur myndband eftir myndband, oftast stoppa augun við hvert í nokkrar 

sekúndur og svo er það næsta myndband. Það gerist þó að augun stoppa lengur við og fólk 

jafnvel klári myndbandið, en hvað þarf myndband að hafa til þess að fólk stöðvi við og klári 

myndbandið? Grípandi myndbönd ná oft að fanga athygli fólks, og þá sérstaklega ef eitthvað 

óvenjulegt eða spennandi á sér stað í ramma myndbandsins eða það inniheldur árifaríka 

tónlist.  

 

Meðal þeirra sem njóta vinsælda á TikTok er hinn 25 ára einkaþjálfari Guðmundur Emil 

Jóhannsson, betur þekktur sem Gummi Emil, en hann hefur náð að safna gífurlegu magni 

fylgjenda, 18,4 þúsund á TikTok1 og 15 þúsund á Instagram.2 Síðustu ár hefur fylgendum 

hans á þessum miðlum fjölgað umtalsvert og er hann í dag það sem kallast áhrifavaldur. Auk 

þess mætir hann oft í viðtöl í hlaðvörpum og hjá fréttamiðlum, og er karakterinn Gummi 

Emil orðin opinber persóna á Íslandi. Gummi Emil gengur undir mörgum nöfnum eins og 

Gemil, Godmund, G-vision og stundum bætir hann við sig millinafninu Herkúles á 

samfélagsmiðlunum Facebook og Instagram. Allt eru þetta nöfn sem bera með sér 

skírskotanir í hugmyndarfræði hans sem karakters á netinu. Gummi Emil er einn vinsælasti 

einkaþjálfari landsins. Það sem einkennir myndbönd hans eru líkamsrækt, heilbrigt 

mataræði, náttúra, sjálfstrú og menningararfur Íslendinga, auk þess leggur hann ofuráherslu 

á styrk og að yfirstíga harðindi.  

 

Í þessari ritgerð verður skoðað hvernig Gummi Emil sviðsetur hugmyndir um karlmennsku 

og hvítleika til að ná til notenda á samfélagsmiðlunum Instagram og TikTok? Einnig verður 

athugað að hvaða marki umrædd sviðsetning sé viðbragð við feminískri samfélagsumræðu 

síðustu ára. Sviðsetning Gumma Emils verður skoðuð út frá fræðigreinum Kristínar 

Loftsdóttir, The Exotic North og The Danes don‘t get it.  

 
1 Gummiemil. Upphafssíða á TikTok, sótt 2.maí 2024 á https://www.tiktok.com/@gummiemil 
2 Gummiemil. Forsíða á Instagram, sótt 2. Maí 2024 á https://www.instagram.com/gummiemil/  
 

https://www.tiktok.com/@gummiemil
https://www.instagram.com/gummiemil/

1. Hver er ímyndin?  

1.1 Fræðilegur rammi 

Kristín Loftsdóttir hefur rannsakað framandi ásýnd evrópumanna á Íslandi á 19. öld og 

hvernig Íslendingar, þá einkum íslenskir karlmenn, reyndu að fjarlægja sig frá þessari ímynd. 

Sú ímynd líkti Íslendingum við þjóðir á borð við Grænlendinga og Færeyinga og töldu 

fræðimenn á meginlandi Evrópu þessar þjóðir vera villimenn, ósnyrtilega, lata og 

frumstæða.3 Íslenskir fræðimenn reyndu sitt besta að koma þessum stimpil af Íslendingum 

og var það ómissandi þáttur af sjálfstæðisbaráttu þjóðarinnar, að ímynd Íslendingsins yrði af 

siðmenntuðum borgara en ekki frumstæðum villimanni. Upp úr miðjum tíunda áratug 

síðustu aldar var uppsveifla í efnahagi Íslands og fengu kaupsýslumenn og fjárfestar mikla 

viðurkenningu fyrir grósku sína. Oftar en ekki fengu þeir viðurnefnið „útrásarvíkingar“ þar 

sem eiginleikum þeirra var líkt við eiginleika víkinganna fyrr á öldum: hvítir og ákveðnir 

karlmenn sem réðust á það sem þeir vildu og þorðu að taka áhættu.4 Kristín heldur svo áfram 

með þessa greiningu og tengir endursköpun á þjóðarímynd Íslands eftir bankahrunið árið 

2008 við það hvernig íslenska ríkið markaðsetti íslensku þjóðina. Sú hugmynd sem ríkið 

markaðsetti var einmitt sú hugmynd sem Íslendingar í sjálfstæðisbaráttu Íslands höfðu svo 

lengi reynt að vinna á móti. Það er að segja að Íslendingar væru tengdari náttúrunni en aðrar 

þjóðir, að við værum sterkari og stærri en aðrir, að við trúðum á álfa og það að erfið og 

ófyrirsjáanleg náttúran hafi mótað þjóðina til þess að vera seiga og duglega. Í bland við þessa 

fortíðardýrkun var lagt upp með að byggja upp enn meiri sérstöðu Íslands. Þar var lögð 

áhersla á að markaðsetja Ísland sem jafnréttisparadís, þar sem allir væru glaðir og öruggir.5 

Kristín bendir einnig á að Ísland sé framandi áfangastaður hvítra túrista þar sem þeir þurfa 

ekki að takast á við sína eigin rasísku, nýlenduarfleið og geta því öllu heldur farið í frí til 

framandi lands án þess að fá samviskubit. Hún talar um það hvernig Ísland sé tengt við 

hugmyndina um hvítleika og jafnrétti líkt og önnur Norðurlönd og er í raun ekki séð sem 

hluti af rasískri nýlendusögu Evrópu.6 Því geta hvítir túristar á Íslandi upplifað og notið 

framandi náttúru hérlendis án þess að þurfa staðsetja óþægindi foríðarinnar í nútímanum og 

 
3 Kristín Loftsdóttir. „The Exotic North: Gender, Nation Branding and Post-Colonialism in Iceland.“ NORA – 
Nordic Journal of Feminist and Gender Research 23, 4 (desember 2015): bls. 251.  
doi:10.1080/08038740.2015.1086814  
4 Kristín Loftsdóttir. „The Danes don't get this’: the economic crash and Icelandic postcolonial 
engagements.“ National Identities 18, 1 (október 2015): bls. 7. doi:10.1080/14608944.2016.1095491  
5 Kristín Loftsdóttir, „The Exotic North: Gender, Nation Branding and Post-Colonialism in Iceland.“, bls. 
254. 
6 Sama heimild, 256.  

bera þannig kennsl á fortíð þjóða sinna.7  Dregur Kristín þá ályktun með greiningu sinni að 

hægt sé að bera kennsl á muninn sem felst í því hvort eitthvað sem er framandi eða frumstætt 

sé skilgreint sem „gott“ eða „vont“ út frá Íslendingum, þar sem þeir eru séðir sem „góðir“ 

villimenn út frá hvítleika sínum.8  

 

Þessum hugmyndum um fortíðardýrkun á Íslandssögunni fylgir einnig sú hugmynd að það 

séu íslenskir karlmenn sem halda uppi sanna íslenska neistanum. Þeir séu djarfir, áræðnir og 

einstaklingsmiðaðir. Þessi hugmyndafræði útilokar þar af leiðandi konur og kvár. 

Kvenmannslíkaminn telst til náttúrunnar og var sú tenging almennt eingöngu í gegnum 

líkamann.9 Honum er líkt við íslenska náttúru sem passíft tákn sem stendur í stað og fylgir 

ekki þróun landsins líkt og karlmannslíkaminn gerir. 10  Í gegnum sögu Íslands hafa 

karlkynslíkamar ávallt verið meira í forgrunni og boðað nýja og bjartari framtíð ásamt því 

að vera viðmið um það hvernig karlmennska Íslendinga skal vera. Ímynd Íslendinga, sem 

Íslendingum hefur tekist að selja sem vöru út fyrir landssteinana, ber í raun vitni um framandi 

einsdæmi þjóðarinnar sem er eitthvað sem aðrar þjóðir, eða nútímaþjóðir hafa glatað.11  

 

1.1 Líkaminn og náttúran 

Við sjáum mjög vöðvastæltan mann, Gumma Emil, arka út í sjóinn í Nauthólsvík, einungis 

á stuttbuxunum. Fyrir ofan hann stendur skrifað á myndbandið „Hvað er að gerast við 

nútímamanninn??“12 Hann beygir sig svo niður og byrjar að gera armbeygjur í sjónum. Hann 

er staðsettur það ofarlega í fjörunni að þegar hann beygir handleggi sína til þess að taka 

armbeygju brýtur líkaminn bárurnar svo þær brotna og mynda brim sem slengist yfir 

líkamann sem umvefst köldum sjó. Aftur sjáum við texta yfir myndbandinu, og í þetta sinn 

stendur: 

Við lifum á bestu tímum allra tíma. Hefur aldrei verið jafn mikið af tækifærum, aldrei jafn 
mikið af jafnrétti, aldrei verið jafn mikil lífsgæði, við lifum betur en kóngar fyrir 100 árum. 
Hættum að væla. Förum að kæla. Nýtum tækifærin. Víkingar Vakna. Við höfum verk að 

 
7 Kristín Loftsdóttir, „The Exotic North: Gender, Nation Branding and Post-Colonialism in Iceland.“, bls. 
253. 
8 Sama heimild, bls. 247-248.  
9 Sama heimild, bls. 250. 
10 Sama heimild, bls. 257. 
11 Sama heimild, bls. 252-253.  
12 Gummiemil. Myndbandsuppfærsla á Tiktok. 15.desember 2023. 
https://www.tiktok.com/@gummiemil/video/7312824149389430049?is_from_webapp=1&sender_device=pc
&web_id=7353322340808132129 

https://www.tiktok.com/@gummiemil/video/7312824149389430049?is_from_webapp=1&sender_device=pc&web_id=7353322340808132129
https://www.tiktok.com/@gummiemil/video/7312824149389430049?is_from_webapp=1&sender_device=pc&web_id=7353322340808132129

vinna. Við þurfum þig sterkann, hraustann, ákveðinn, agaðann, kærleiksríkann. Kveikjum 
ljósið sterkari en sólin með því að fagna kuldanum og líða vel í kuldanum.13 

 

Myndbandinu sem er lýst hér fyrir ofan er dæmigert myndband af TikTok síðu Gumma 
Emils. Strax í fyrsta ramma myndbandsins sjást augljósar skírskotanir í hugmyndafræði 
hans og hvernig hún hefur hliðstæður með greiningu Kristínar Loftsdóttur. Við sjáum 
hvítan og vöðvastæltan karlmannslíkama ganga út í kaldan sjóinn. Líkama sem passar við 
alla staðla, hann er hraustur og karlmannlegur og hann er íslenskur. Út frá umhirðu og 
byggingu líkamans sést að það hefur verið lögð mikil vinna í það að koma honum í þetta 
form. Líkaminn minnir helst á ímynd um líkama víkinga sem nútíma fólk kann að hafa í 
höfði sér. Hann er sterklega byggður, með bringuhár og grófa skeggrót. Staðsettur í 
fjörunni í Nauthólsvík í desember, umkringdur náttúrunni og íslenska sjónum. Samspil 
þessara þátta dregur fram fortíðarþrá í áhorfendum strax á fyrstu sekúndu. Við sjáum 
skírskotanir í fortíðina, líkami villimannsins eða „berserksins“ eins og Gummi Emil kallar 
sig gjarnan, en hann er fús að merkja myndbönd sín með myllumerkinu #berserksgang. 
Kristín Loftsdóttir talar einnig um það hvernig karlmannslíkaminn hefur í gegnum tíðina 
staðið fyrir og verið tákn Íslands í heild sinni.14 Það rímar við framsetningu Gumma Emils 
þegar hann predikar yfir fylgjendum sínum að maður verði að fagna því hvaðan maður 
kemur og þess vegna heldur hann upp á forfeður okkar Íslendinga, heiðrar þá og sækir 
innblástur í víkinga.15 

 

Ein af aðal áherslum Gumma Emils í viðveru sinni og framsetningu efnis á samfélagsmiðlum 

er einmitt líkami hans. Líkaminn er ávallt í forgrunni í öllu sem hann gerir. Hvort sem það 

er að hugsa vel um hann með hreyfingu og fæðuvali eða til þess að jarðtengja hann með því 

að vera í náttúrunni, í sjónum og í sólinni. Það eru fá, ef einhver, myndbönd Gumma Emils 

á netinu þar sem líkami hans er ekki í lykilhlutverki.16 Líkami hans getur gengt mörgum 

hlutverkum, hann getur lyft þungum lóðum í ræktinni, kælt sig í köldu vatni, sigrast á 

huganum, verið úti án yfirhafna og þannig getur hann t.d. læknað skammdegisþunglyndi.17 

 
13 Gummiemil. Myndbandsuppfærsla á Tiktok. 15.desember 2023. 
https://www.tiktok.com/@gummiemil/video/7312824149389430049?is_from_webapp=1&sender_device=pc
&web_id=7353322340808132129 
14 Kristín Loftsdóttir. „The Danes don't get this’: the economic crash and Icelandic postcolonial 
engagements.“, bls. 7. 
15 Bjarni Daníel Þorvaldsson og Lóa Björk Björnsdóttir. „Gummi Emil í köldum potti, No Other Land, Pálmi 
sér loks Poor Things.“ Lestin, 6.mars 2024, sótt 28.apríl 2024 á 
https://www.ruv.is/utvarp/spila/lestin/23619/7hr99f  
16 Kristín Loftsdóttir. „The Danes don't get this’: the economic crash and Icelandic postcolonial 
engagements.“, bls. 7. 
17 Bjarni Daníel Þorvaldsson og Lóa Björk Björnsdóttir. „Gummi Emil í köldum potti, No Other Land, Pálmi 
sér loks Poor Things.“ 

https://www.tiktok.com/@gummiemil/video/7312824149389430049?is_from_webapp=1&sender_device=pc&web_id=7353322340808132129
https://www.tiktok.com/@gummiemil/video/7312824149389430049?is_from_webapp=1&sender_device=pc&web_id=7353322340808132129
https://www.ruv.is/utvarp/spila/lestin/23619/7hr99f

Í myndbandinu sem vísað er í hér að ofan er Gummi Emil einmitt ber að ofan eins og venjan 

er þegar karlmenn fara í sund. Það þykir ekki ólíklegt að sjá Gumma Emil beran að ofan, 

hvort sem það sé í myndböndum á netinu eða úti á götu á rafmagnshlaupahljóli.18 Gummi 

Emil hefur sagt að ástæða þess að hann sé svo oft ber að ofan sé til þess að taka á móti 

kuldanum þar sem kuldinn sé mótsvar við skorti á sólarljósi á veturnar á Íslandi og á þannig 

að keyra upp dópamínið í líkamanum. Hann bætir svo við og segir að ef það vill svo til að 

það sé sól úti þá taki líkaminn upp meiri orku frá sólinni ef hann er ber að ofan og þannig 

verður hann sjálfur orkumeiri og býr til ljós innra með sér.19   

 

Með því að lofsama það að klæðast ekki bol sækir Gummi Emil innblástur aftur í fortíðina 

þegar fólk bjó við aðstæður sem eru framandi nútímamanninum, þar sem fólk gæti hafa 

klæðst færri fötum. Eins og Kristín segir vel frá í grein sinni fékk Ísland þá ímynd á sig að 

vera framandi og frumstætt út frá ofsafengni náttúru og erfiðum skilyrðum til búsetu. Það er 

líkt og Gummi Emil leitist eftir þessum framandleika með því reyna að líkja eftir þessum 

erfiðu skilyrðum í lífi sínu, eins og að vera ber að ofan úti í kuldanum. Það að hann kjósi að 

ferðast um á rafmagnshlaupahjóli ber að ofan til þess að taka inn kuldann, þá er hann að 

innlima þessi fornu skilyrði inn í líf sitt og býr þannig til aðstæður sem leyfa Íslensku 

náttúrunni að láta finna fyrir sér líkt og hún gerði áður fyrr.20 

 

Í fyrsta ramma myndbandsins sem lýst er hér að ofan sést hversu vel líkaminn tekur sig úti í 

náttúrunni því nokkrum sekúndum eftir að myndbandið hefst kemst líkaminn í snertingu við 

kaldann sjóinn og það sést ekkert hik á honum. Hann heldur bara áfram, æðir út í sjóinn þar 

til líkaminn er allur umlukinn vatni. Í þessu tiltekna myndbandi sýnir Gummi Emil hversu 

mikill villimaður eða víkingur hann er með því að leita í forna siði og sýna tengingu sína við 

náttúruna. Frá sjónarhorni áhorfenda í gegnum skjáinn lítur þetta út fyrir að vera auðvelt 

fyrir Gumma Emil. Við sem áhorfendur trúum því að þó þetta sé erfitt fyrir hann, þá sé hann 

það sterkur og með það mikla eljusemi að hann geti þetta. Gummi Emil sýnir fylgjendum 

sínum að líkami hans sé að sigrast á náttúrunni með styrk sínum, í raun sé líkaminn æðri 

náttúrunni. Eins og Kristín nefnir þá hefur það almennt verið íslenska konan sem stendur 

 
18 Sölvi Tryggvason, „Gummi Emil snýr aftur“, Podcast með Sölva Tryggva, 10.apríl 2024. 
19 Bjarni Daníel Þorvaldsson og Lóa Björk Björnsdóttir. „Gummi Emil í köldum potti, No Other Land, Pálmi 
sér loks Poor Things.“ 
20 Kristín Loftsdóttir, „The Exotic North: Gender, Nation Branding and Post-Colonialism in Iceland.“, bls. 
249. 

fyrir og táknar íslensku náttúruna en hún gerir það í gegnum líkama sinn en ekki í verki eða 

hugsun, annað en karlmaðurinn sem horfir til framtíðar.21 Þótt Gummi Emil noti náttúruna 

mikið í sviðsetningu sinni á samfélagsmiðlum þá er það ólíkt þeirri tengingu sem 

kvenlíkamar hafa hlotið í gegnum tíðina við náttúru Íslands. Líkami Gumma Emils er ekki 

tengdur náttúrunni eða í tengslum við hana á nærandi hátt. Þess í stað er hann að vinna gegn 

náttúrunni og með styrk og seiglu skal hann yfirbuga hana og vinna.  

 

Gummi Emil hefur sett sér það að markmiði að fara í ísbað eða í sjóinn á hverjum einasta 

degi í heilt ár. Hann hefur útbúið ísbað í garðinum heima hjá sér og er gjarn á að taka sjálfan 

sig upp í köldu vatninu líkt og í myndbandinu sem var tekið sem dæmi hér fyrir ofan. Það er 

heldur dimmt yfir flestum þessara myndbanda og stundum heyrist í miklum, djúpum og 

drungalegum tón sem bergmálar í bakgrunninum. Þetta er ekki hljóðmynd sem fólk kannast 

við úr daglegu lífi sínu en tengir tóninn eflaust við víkinga og forna tíma. Í takt við þessi 

fornu hljóð heyrist slakandi tónlist, svokölluð hugleiðslutónlist til skiptis við öskur og 

andadrætti Gumma Emils.22 Oftar en ekki er eins og hann sé að taka áhorfendur til baka í 

fortíðina og gerir hann það með myrkrinu og frumstæðum líkamshljóðum. Þarna 

endurspeglar hann þá hugmynd sem ríkti einu sinni um Íslendinga í Evrópu, að þau væru 

framandi fólk nátengt ófyrirsjáanlegri og harðneskjulegri náttúrunni.23 

 

1.3 Fylgjendur í víkingaham 

Í grein sinni fjallar Kristín um það hvernig framandi og óspillt náttúra Íslands varð að vöru 

eða hugmynd sem íslenska ríkistjórnin nýtti sér til að búa til einstaka sérstöðu fyrir landið. 

Þar var markaðsett sú hugmynd um að á Íslandi væri enn að finna framandi fólk, að 

Íslendingar væru nær gömlum siðum og náttúrunni en aðrar þjóðir Evrópu. Þótti það góð 

markaðsherferð þar sem það hefur verið eftirsótt af fólki í nútíma samfélagi að upplifa það 

sem er framandi eða satt, þar sem oft er talið að fólk hafi misst tengingu við það og hið 

frumstæða.24 Það má sjá skýr dæmi um þetta í performans Gumma Emils á netinu þar sem 

 
21 Kristín Loftsdóttir, „The Exotic North: Gender, Nation Branding and Post-Colonialism in Iceland.“, bls. 
250. 
22 Gummiemil, Myndbandsuppfærsla af TikTok, 12.febrúar 2024, 
https://www.tiktok.com/@gummiemil/video/7334842088883899681  
23 Kristín Loftsdóttir, „The Exotic North: Gender, Nation Branding and Post-Colonialism in Iceland.“, bls. 
249.  
24 Kristín Loftsdóttir, „The Exotic North: Gender, Nation Branding and Post-Colonialism in Iceland.“, bls. 
252. 

https://www.tiktok.com/@gummiemil/video/7334842088883899681

hann tengir sjálfan sig við þessa hugmynd sem ráðamenn á Íslandi hafa reynt að selja til 

annarra landa. Gott dæmi um það er herferð Gumma Emils „Víkingar Vakna“. Erfitt getur 

verið að skilja hvað hann á við með herferðinni þar sem hann gefur áhorfendum ekki mikið 

samhengi en þessi tvö orð notar hann hvað mest sem hvatningarorð og mætti þess vegna 

kalla þau kjörorð Gumma Emils. Ásamt þessum kjörorðum fylgja oft slagorðin „Valhalla 

Vision“ og „Viking Mission“. Í viðtali við Lóu Björk Björnsdóttur í Lestinni á Rás 1 gefur 

hann hlustendum þó frekara samhengi. Þar segir Gummi Emil: „Við erum að vakna. Valhalla 

Mission sé að deyja ekki úr leti og vera ekki aumingi, heldur deyja við að vinna að stærri 

tilgangi og hugsa um komandi kynslóðir. Ekki bara hugsa um hvað maður sjálfur á erfitt.“25  

 

Undir kjörorðunum „Víkingar Vakna“ hefur Gummi Emil sömuleiðis boðað til hóphlaupa 

upp Esjuna í gegnum opinn hóp á Instagram reikning sínum. Hópurinn hefur gengið saman 

upp að Steini á Esjunni tvisvar sinnum og í fyrra skiptið mættu 50 manns en 20 í það seinna, 

en þá gekk Gummi Emil berfættur upp fjallið. Í TikTok myndbandi tileinkuðu fyrstu ferðinni 

á Esjuna þakkar Gummi Emil sólinni sem skein á þá útfjólubláu ljósi og vill hann meina að 

það sé það sem geri þá óstöðvandi, glaða og jarðtengda. Þá ættu allir að reyna vera eins 

fáklæddir og þeir geta öllu jafna.26 Eins og sést á meðfylgjandi mynd voru þetta allt karlar 

sem mættu með honum upp á Esjuna og lang flestir berir að ofan, eins og hann Gummi Emil 

hafði hvatt þá til. Ef vel er gáð má ætla að flestir sem mættu í þessa göngu með Gumma Emil 

séu að minnsta kosti yngri en 25 ára. Það má teljast jákvætt að Gummi Emil sé að ná að 

virkja þessa ungu drengi og efla þá í heilsurækt og útiveru. Aftur á móti er áhugavert að velta 

fyrir sér afhverju Gummi Emil nái sérstaklega til ungra karlmanna og hvaða áhrif hann hafi 

á þá. 

 
25 Bjarni Daníel Þorvaldsson og Lóa Björk Björnsdóttir. „Gummi Emil í köldum potti, No Other Land, Pálmi 
sér loks Poor Things.“ 
26 Sama heimild.  

Mynd 1 

 

Í öðru TikTok-myndbandi hjá Gumma Emil er hann í ræktinni að lyfta 140 kg. í bakpressu 

án stuðnings frá öðrum (e. spot). Stuðningur frá öðrum felur venjulega í sér að annar 

einstaklingur er í viðbragðsstöðu þegar þú ert að lyfta þungum lóðum og ef svo ber undir að 

líkaminn gefi sig í miðri lyftu mun stuðningurinn grípa inn í og bjarga þér. Þegar fólk fer að 

lyfta þungum lóðum hefur það yfirleitt alltaf einhvern til þess að styðja sig en í þessu tiltekna 

myndbandi segist Gummi Emil ekki vera með neinn til þessa að styðja sig því það geri hann 

hræddan. Hann telur að hann mun fá auka kraft þar sem hann „þorir“ að takast við 

hræðsluna.27 Þessi áhætta virðist nokkuð tilgangslaus en samt sem áður er hann tilbúinn að 

taka hana. Hann er að spila inn í þá hugmynd sem hann hefur um hvað það þýðir að vera 

Íslendingur, og inn í minnið um víkingana sem leituðu uppi áhætturnar, höfðu ekkert 

öryggisnet og þorðu að gera hluti sem fólk í dag gerir ekki.28 Gummi Emil segir að hann 

verði að gera eitthvað sem honum þykir erfitt á hverjum einasta degi, annars verði lífið hans 

 
27 Gummiemil, Myndbandsuppfærsla af TikTok, 13.janúar 2023, 
https://www.tiktok.com/@gummiemil/video/7188260488839482630  
28 Kristín Loftsdóttir. „The Danes don't get this’: the economic crash and Icelandic postcolonial 
engagements.“, bls. 7. 

https://www.tiktok.com/@gummiemil/video/7188260488839482630

erfitt.29 Í þessu sama myndbandi geltir hann á meðan hann er að lyfta og segja þá ungir 

strákar sem eru í líkamsræktarstöðinni honum að „hætta að fokking gelta“. Gummi Emil fer 

þá að gelta enn meira og merkir myndbandið með myllumerkinu, #sterkurberserkurmode. 

Svo þegar hann lýkur lyftunum stendur hann upp, geltir til drengjanna og skrifar aftur inn á 

myndbandið, „All love ❤“. Gummi Emil lýkur svo myndbandinu á því að fara til drengjanna 

og spjalla örlítið við þá og gefa þeim hvatningu í ræktinni.30  Það myndi ekki teljast til 

vanalegra hluta að heyra fólk gelta í ræktinni en í þessu tiltekna myndbandi geltir Gummi 

Emil við lyfturnar þar sem hann er að lifa sig inn í erfiðið í ræktinni. Hann leyfir líkamanum 

að losa sig við orkuna með því að gelta. Þetta er þörf fyrir líkama hans, að dæsa einhverju 

slíku út úr sér, eitthvað frumstætt og minnir það áhorfendur á villimenn, eða berserki. Einnig 

tekur hann ekki tillit til fólksins í kringum sig því hann er að vinna að æðra markmiði og 

heldur ótrautt áfram þó ungu drengirnir létu í sér heyra. Það er þó áhugavert að sjá í 

myndbandinu hvernig Gumma Emil fer upp að drengjunum seinna meir og hvetur þá áfram 

í ræktinni. Með því setur hann sig á sama plan og þeir og virðist vilja þeim vel.  

 

1.4 Boðskapur 

Í myndböndum sínum er Gummi Emil ákveðinn en einnig hlýr og jafnvel smá kjánalegur á 

köflum. Hann hvetur fólk áfram, segir því t.d. að hætta að vera í upp í rúminu allan daginn 

og mæta í ræktina. Oft má heyra hann segja setningar á borð við „Þú getur meira en þú 

heldur“, „að það (áhorfendurnir) sjálft skiptir máli“ og „að það skuli byggja upp tilgang með 

lífi sínu“. Með öllum þessum setningum nær hann að fanga athygli áhorfenda sem eru í leit 

að innblæstri og fá þau til að staldra við myndbandið sitt, horfa á það og mögulega standa 

upp úr rúminu og fara í ræktina. Í gegnum TikTok myndböndin hans er klárt mál að sem 

einkaþjálfari þá mætir hann hverjum og einum þar sem þau eru. Hann skilur að þú ert upp í 

rúmi allan daginn og dæmir það ekki heldur biður þig að standa upp og mæta í ræktina, mæta 

í lífið. Hann vill hjálpa og það er skýrt að hann trúir á það sem hann er að gera af öllu hjarta 

og trúir því að til þess að líða betur andlega þurfi fólk að mæta í ræktina og hreyfa sig. En 

það er vissulega vel þekkt staðreynd í samfélaginu að hreyfing bætir andlega heilsu. Hann 

 
29 Gummiemil, Myndbandsuppfærsla af TikTok, 11.febrúar 2024, 
https://www.tiktok.com/@gummiemil/video/7334288467645500704  
30 Gummiemil, Myndbandsuppfærsla af TikTok, 13.janúar 2023, 
https://www.tiktok.com/@gummiemil/video/7188260488839482630  
 

https://www.tiktok.com/@gummiemil/video/7334288467645500704
https://www.tiktok.com/@gummiemil/video/7188260488839482630


 

10 

 

gerir það sama í matarráðunum sínum, hann gefur gagnlegar upplýsingar um hvað þú átt að 

kaupa og hvað þú átt að forðast.  

 

Svo með tímanum hafa myndböndin hans orðið meira og meira áberandi þar sem hann hefur 

tileinkað sér ákveðna hugmyndafræði og lífsstílsskoðanir sem hann blandar í takt við 

ræktarmyndböndin sín. Þau myndbönd sem sjást árið 2024 á TikTok síðu hans eru hvað helst 

myndbönd af honum berum að ofan, í sjónum, snjónum eða í ræktinni að líkja sjálfum sér 

eða tilgangi sínum við víkinga. Hann er þó ennþá oftast nær hlýr og vinalegur í öllum 

myndböndunum þó svo hann sjáist öskra af og til. Það mætti segja að Gummi Emil boði 

kærleika til allra ásamt boðskaps Guðs og víkinga. Áhugavert er þó að vinsælasta myndband 

Gumma Emils á TikTok er með 229.200 áhorf og 10.300 áhorfendur kunna að meta það (e. 

likes) en það myndband er forvarnar myndband til að sporna gegn nikótínnotkun fólks og 

hvetja það til að mæta í líkamsrækt.31 Í því er hann enn og aftur að reyna láta gott af sér leiða 

og er það eitthvað sem fellur vel í kramið hjá áhorfendum hans eins og áhorfin á umræddu 

myndbandi gefa til kynna.  

 

1.5 Gildi sjálfstæðra Íslendinga 

Í apríl 2024 deildi Gummi Emil Instagramsögu (e. story) með skjáskotum af frétt 

Ríkisútvarpsins frá því þegar eldur kviknaði í kauphöllinni Børsen í Kaupmannahöfn. Af 

skjáskotinu má lesa punkta úr fréttinni en þar talar menningarmálaráðherra Danmerkur um 

að fjögur hundruð ár af danskri menningu hafi brunnið. Við þetta skjáskot skrifar Gummi 

Emil með svörtum stórum stöfum „Karma á danmörk“.32 Gera má ráð fyrir því að hann sé 

að vitna í brunann í Kaupmannahöfn árið 1728 þegar heilmörg íslensk handrit brunnu en 

voru þau hluti af menningararfi Íslendinga.33 Það er einkennilegt að deila álíka færslu í sögu 

á Instagram og halda uppi eldgömlum erjum sem flestir eru hættir að hugsa um. Ennþá 

einkennilegra er að fagna því að stórt mannvirki sé að brenna og þar með skemmast og ekki 

á einhvern hátt hafa samkennd með því, heldur deila strax færslu sem á niðrandi hátt gerir 

lítið úr þessum atburði. En afhverju skyldi Gummi Emil hafa svona sterka skoðun á þessum 

 
31 Gummiemil, Myndbandsuppfærsla af TikTok, 25.maí 2021, 
https://www.tiktok.com/@gummiemil/video/6966130537262058757  
32 Gummiemil. Myndfærsla í sögu á Instagram. Sótt 23.apríl 2024. 
https://www.instagram.com/stories/highlights/17973618371574799/  
33 Már Jónsson, „Hvaða handrit Íslendinga töpuðust í brunanum í Kaupmannahöfn?“ Vísindavefurinn, 2.maí 
2024, Sótt 10.maí 2024 á https://www.visindavefur.is/svar.php?id=5854  

https://www.tiktok.com/@gummiemil/video/6966130537262058757
https://www.instagram.com/stories/highlights/17973618371574799/
https://www.visindavefur.is/svar.php?id=5854

bruna? Sannarlega minnir hann Íslendinga á handritin sem brunnu á 18. öldinni en ætla má 

að flestir Íslendingar sem sáu frétt um brunann báru samhug með dönsku þjóðinni en létu 

það ekki fara gegn þjóðarstolti sínu líkt og Gummi Emil gerði. Má þá ætla að þjóðarstolt 

Gumma Emils sé meira en hjá flestum Íslendingum? Það má í það minnsta ætla að þjóðarstolt 

sé honum mjög ofarlega í huga. Sem er líklegt þegar hann leggur svona mikla áherslu á fortíð 

Íslands. 

 

Í annarri Instagramsögu er Gummi Emil úti að ganga í sólinni ber að ofan. Það vill svo til að 

hann gengur fram hjá Eddu, húsi íslenskunnar og bendir áhorfendum á að handritin megi 

finna þar og segist ætla að kíkja á þau fljótlega.34 Fastlega má gera ráð fyrir því að hann sé 

að tala um gömlu handritin sem bjargað var úr brunanum í Kaupmannahöfn árið 1728. 

Einnig má trúa því að Gummi Emil vilji skoða þessi fornu íslensku handrit til þess að færa 

sig nær sínum eigin íslensku rótum og tengja betur við líf forfeðra sinna. Gummi Emil skráði 

sig í Ásatrúafélagið á Íslandi í byrjun árs og gengur vanalega um með tvo Þórshamra um 

hálsinn og einn kross.35 Þó svo að hann sé mikið inni í norrænni goðafræði þá lofsamar hann 

einnig hinn kristilega Guð og á til að blanda þessum trúarbrögðum inn í sína eigin 

hugmyndafræði.  

 

Í gegnum myndbönd og færslur Gumma Emils á samfélagsmiðlum má sjá öll þau einkenni 

sem farið var í hér fyrir ofan. Það má nefna þjóðernishyggju og þjóðarstolt, kraft frá 

stórfenglegri náttúru, getu til þess að yfirstíga harðindi og það að vera sterkur, bæði 

líkamlega og andleg. Ásamt því kjarnast öll hugmyndafræði Gumma Emils af  karlmennsku 

hans, sem tekur mið af víkingum. 

 

 

 

 
34 Gummiemil, myndfærsla í sögu á Instagram, 13.apríl 2024. 
https://www.instagram.com/stories/highlights/18044381968687833/  
35 Gummiemil, myndfærsla í sögu á Instagram, 23.apríl 2024. 
https://www.instagram.com/stories/highlights/17973618371574799/  

 
 

https://www.instagram.com/stories/highlights/18044381968687833/
https://www.instagram.com/stories/highlights/17973618371574799/

2. Áhrif samfélagsumræðunnar  

2.1 #Metoo, slaufunarmenning og skaðleg karlmennska 

Árið 2017 fór bylgja um allann heimin sem byrjaði í Bandaríkjunum og þá einna helst í 

kvikmynda- og sviðslistaiðnaðinum þarlendis þegar konur birtu frásagnir af upplifunum 

sínum af kynferðislegri áreitni, ofbeldi og þöggun undir myllumerkinu #Metoo.36 Hreyfingin 

stóð fyrir því að valdefla þolendur og varpa ljósi á þau kerfi sem viðhalda ofbeldi og þöggun. 

Eitt af áhersluatriðum #Metoo bylgjunnar var það að færa skömmina frá þolendunum yfir á 

gerandann ásamt því að hlustað yrði á upplifun þeirra sem orðið hafa fyrir ofbeldi og þeim 

trúað.37 Íslendingar tóku þátt í hreyfingunni eins og íbúar annarra landa í heiminum og stigu 

fjölmargar konur, kvár eða karlar fram undir nafni, eða nafnlaust, sögðu sína sögu, bentu á 

gölluð kerfi og nafngreindu jafnvel gerendur sína.38 Það má tvímælalaust segja að #Metoo 

bylgjan hafi hrist upp ríkjandi valdakerfi okkar tíma ásamt því að hafa umbreytandi áhrif á 

samskiptamynstur.39 

 

Meðfram #Metoo bylgjunni varð umræða um svokallaða slaufunarmenningu (e. cancel 

culture) orðin háværari og sýnilegri. Það er vert að rýna í þessa menningu og þá eldfimu 

samfélagsumræðu sem fylgdi í kjölfar hennar. Slaufunarmenning gengur út á það að varpa 

ljósi (e. call out) á einstaklinga, hópa eða fyrirtæki sem brotið hafa gegn samfélagslegum 

gildum, og má segja að menningin sé mótsvar við ófullkomnum dómskerfum um allan heim 

þegar kemur að dómum í málum sem tengjast kynferðisofbeldis.40 Oftar en ekki getur reynst 

erfitt að fella dóm gegn gerendum kynferðisofbeldis þar sem oft skortir sönnunargögn eða 

vitni. Það ætti þó ekki að koma fólki á óvart því að glæpur sem þessi gerist gjarnan þar sem 

enginn sér til. Því hefur það tíðkast hjá ákveðnum hópum samfélagsins að nýta sér það eina 

sem þau hafa, rödd sína, til að sporna gegn ranglátu og oft gagnlausu dómkerfi. Oft er slaufun 

eina vopnið sem samfélagið getur nýtt sér til þess að fá fólk til þess að horfast í augu við 

afleiðingar gjörða sinna, fólk sem er oft í valdamiklum stöðum í samfélaginu. Eins og á öllu, 

 
36 Kristján Sigurjónsson, „Fimm ár frá #metoo.“ Rúv, 17.desember 2022, sótt 12.maí 2024 á 
https://www.ruv.is/frettir/innlent/2022-12-17-fimm-ar-fra-metoo  
37 „Áhrif #metoo á vinnustaði,“ Viðskiptablaðið, frjáls verslun, 20.júlí 2022. https://vb.is/frjals-verslun/ahrif-
metoo-a-vinnustadi2/  
38 Kristján Sigurjónsson. „Fimm ár frá #metoo.“ 
39 „Áhrif #metoo á vinnustaði.“ 
40 Ólöf Ragnarsdóttir, „Jákvæðar og neikvæðar hliðar á útilokunarmenningu.“ Rúv, 21.febrúar 2021, sótt 
12.maí á https://www.ruv.is/frettir/erlent/2021-02-21-jakvaedar-og-neikvaedar-hlidar-a-utilokunarmenningu 
 

https://www.ruv.is/frettir/innlent/2022-12-17-fimm-ar-fra-metoo
https://vb.is/frjals-verslun/ahrif-metoo-a-vinnustadi2/
https://vb.is/frjals-verslun/ahrif-metoo-a-vinnustadi2/
https://www.ruv.is/frettir/erlent/2021-02-21-jakvaedar-og-neikvaedar-hlidar-a-utilokunarmenningu

þá eru jákvæðar og neikvæðar hliðar á birtingarmyndum slaufunarmenningarinnar. Setja má 

spurningarmerki við það hvort að það eigi að vera hægt að slaufa, eða útiloka tilverurétt 

manneskju og þannig útiloka að manneskja eigi afturkvæmt í samfélagið. En skiljanlega 

reynir fólk að sporna gegn því að fólk sem hefur stóran fylgjendahóp eða mikil áhrif fái að 

komast upp með að gera það sem þeim sýnis án afleiðinga. Því ætti markmið 

slaufunarmenningar að vera það að taka burtu vettvang (e. platform) sem gerandi kann að 

hafa, frægð hans og völd en aldrei rétt hans til þess að vera til.  

 

Það má segja að eftir tilkomu #Metoo bylgjunnar hafi fleiri orðið meðvituð og menntuð um 

þessi málefni sem vonandi mun hafa þær afleiðingar að borin verður meiri virðing fyrir 

öðrum og mörkum þeirra í samfélaginu ásamt breyttum hugsunarhætti. Einnig hefur meiri 

áhersla verið lögð á nauðsyn einstaklingsins í því að vera virkur þáttakandi í að uppræta 

ofbeldi og óréttlæti. Innan þessarar umræðu hefur hugtakið skaðleg karlmennska (e. toxic 

masculinity) farið á flug og mikil vitundarvakning um hugtakið átt sér stað á síðustu árum. 

Til að berjast á móti skaðlegri karlmennsku þarf að leyfa karlmönnum að vera 

tilfinningaverur og fara á móti þeirri pressu sem margir þeirra finna við það að vera 

karlmenn. Sem dæmi má nefna að þeir mega ekki sýna tilfiningar sínar og gráta, þeir þurfa 

alltaf að vera til í kynlíf, og vera „Alfa“ karlmenn sem eru agaðir bæði líkamlega og andlega. 

Þetta eru nokkur dæmi um skaðlega karlmennsku sem þetta átak reynir að vinna gegn. Það 

þýðir þó ekki að verið sé að reyna eyða eða útiloka karlmennsku, frekar stækka hugtakið svo 

fleiri karlmenn geti fundið sig innan þess. Auk þess er markmiðið að karlmenn upplifi að 

þeir geti meðal annars sagt frá ef eitthvað bjátar á þá eins og t.d. þeir lenda í kynferðisofbeldi, 

ásamt því að sporna gegn ofbeldi sem hefur stafað af höndum karlmanna.41 

 

2.2 Má ekkert lengur?  

Á síðustu árum hefur verið mikill uppvöxtur í ákveðinni bylgju karlmennskunnar, þar sem 

sumir karlmenn telja að í nútíma samfélagi hafa sískynja karlmenn engan tilverurétt og að 

þeirra upplifun skiptir ekki máli. Þeir upplifa oftar enn ekki að það sé ekki í lagi að vera 

karlmaður og þá alls ekki sterkur og karlmannslegur karlmaður þar sem þeir telja að það sé 

 
41  „Skaðleg karlmennska.“ Sjúk ást, án dagsetningu. https://sjukast.is/jafnretti-og-feminismi/skadleg-
karlmennska/  
 

https://sjukast.is/jafnretti-og-feminismi/skadleg-karlmennska/
https://sjukast.is/jafnretti-og-feminismi/skadleg-karlmennska/

verið að kvenvæða karlmenn og gera að aumingjum.42 Einnig telja þeir að það að vera 

karlmaður sé eitthvað til að skammast sín fyrir í nútíma samfélagi. Eins hefur setning á borð 

við „Má ekkert lengur?“ heyrst mikið. Þetta fólk sem hefur þessa skoðun talar oft um það 

hversu hugrakkt það er að fara gegn ríkjandi skoðanarstraumum samfélagsins og að þau 

upplifi skoðanakúgun og ofbeldi við að tjá skoðun sína í þessum vinstrisinnaða samfélagi.43 

 

Jordan Peterson er kanadískur prófessor í sálfræði sem hefur á síðustu árum skapað sér stóran 

vettvang á netinu með eftirsóttum fyrirlestrum ásamt því að hann hefur gefið út bækur.44 Í 

fyrirlestrum sínum gefur Jordan Peterson lífsráð og titlar sjálfan sig sem fræðara á netinu (e. 

online educator).45 Jordan Peterson fékk fyrst athygli árið 2016 þegar hann neitaði að ávarpa 

trans nemendur sína með réttum persónufornöfnum. Síðan þá hefur hann margoft talað 

opinberlega gegn róttækri vinstrisinnuðri hugmyndafræði og á til að kalla hana kjánalega.46 

Í grunninn er Jordan Peterson íhaldsmaður og snúast gildi hans að miklu leiti að trú og 

fjölskyldu, eða öllu heldur hefðbundnu fjölskyldumynstri.47 Hans helsti markhópur eru ungir 

menn en svo virðist sem að efnið sem hann deilir á netið dragi sérstaklega að sér athygli 

ungra karlmanna sem finnst þeirra rödd vera þögguð niður í samfélaginu og að engin virðing 

sé borin fyrir skoðunum þeirra og tilveru. Hefur Jordan Peterson orðið svokallaður lífstíls- 

eða sjálfshjálparlærimeistari fyrir þá menn eða stráka sem finnast þeir ekki eiga pláss í 

þessum nýja framsækna heimi og fá því ekki að upplifa þau forréttindi sem voru að vera 

hvítur karlmaður. Nýtir hann orð eins og stjórnun (e. manipulation) til þess að ná fram 

áhrifum og sterkum skoðunum fylgjenda sinna og segir öfga vinstrisinnað fólk vera nota 

sjórnunaraðferðir á borð við sektarkennd og skömm til þess að fá aðra til þess að samþykkja 

samfélagslegan staðall sem þau eru ósammála. Ungu mennirnir sem fylgja Jordan Peterson 

hafa fundið rými þar sem það er ekki aðeins réttlætanlegt fyrir þá að benda á hnignun 

 
42 Karlmennskan, færsla á Facebook, 24.apríl 2023, 
https://www.facebook.com/karlmennskan/posts/pfbid0kqt2zVAtu98Jw2fBrGE3CXMTSkAA4x3pWzuLGA
V7C2X5gAK9pXFU1gBP4T1bDem2l  
43 Karlmennskan, færsla á Facebook, 10.ágúst 2023, 
https://www.facebook.com/karlmennskan/posts/pfbid0kLWATCnd1UBE7PS7wc1sH1K5CUnrP7VbfhGAGi
MyLFN9BLv3iME7b6TNT72uA23Sl 
44 Dorian Lynskey, „How dangerous is Jordan B Peterson, the rightwin professor who’hit a hornets’ nest’?“ 
The Guardian, 7.febrúar 2018, sótt 12.maí 2024 á https://www.theguardian.com/science/2018/feb/07/how-
dangerous-is-jordan-b-peterson-the-rightwing-professor-who-hit-a-hornets-nest  
45 „About,“ Jordan B. Peterson, án dagsetningar, sótt 14.maí 2024 á https://www.jordanbpeterson.com  
46 Zack Beauchamp, „Jordan Peterson, the obscure Canadian psychologist turned right-wing celebrity, 
explaind.“ Vox, 21.maí 2018, sótt 14.maí 2024 á https://www.vox.com/world/2018/3/26/17144166/jordan-
peterson-12-rules-for-life  
47 Lynskey, „How dangerous is Jordan B Peterson, the rightwin professor who’hit a hornets’ nest’?“ 

https://www.facebook.com/karlmennskan/posts/pfbid0kqt2zVAtu98Jw2fBrGE3CXMTSkAA4x3pWzuLGAV7C2X5gAK9pXFU1gBP4T1bDem2l
https://www.facebook.com/karlmennskan/posts/pfbid0kqt2zVAtu98Jw2fBrGE3CXMTSkAA4x3pWzuLGAV7C2X5gAK9pXFU1gBP4T1bDem2l
https://www.facebook.com/karlmennskan/posts/pfbid0kLWATCnd1UBE7PS7wc1sH1K5CUnrP7VbfhGAGiMyLFN9BLv3iME7b6TNT72uA23Sl
https://www.facebook.com/karlmennskan/posts/pfbid0kLWATCnd1UBE7PS7wc1sH1K5CUnrP7VbfhGAGiMyLFN9BLv3iME7b6TNT72uA23Sl
https://www.theguardian.com/science/2018/feb/07/how-dangerous-is-jordan-b-peterson-the-rightwing-professor-who-hit-a-hornets-nest
https://www.theguardian.com/science/2018/feb/07/how-dangerous-is-jordan-b-peterson-the-rightwing-professor-who-hit-a-hornets-nest
https://www.jordanbpeterson.com/
https://www.vox.com/world/2018/3/26/17144166/jordan-peterson-12-rules-for-life
https://www.vox.com/world/2018/3/26/17144166/jordan-peterson-12-rules-for-life

valdastöðu hvítra karlmanna heldur mikilvægt. Og þannig býr Jordan Peterson til rými þar 

sem þeir fá að skilja uppbyggingu gremju sinnar ásamt því að fá vegvísi til að hjálpa sér að 

bregðast við nútíma samfélagi. Í takt við þessi umræðuefni gefur hann einnig fylgjendum 

sínum ráð til þess að verða betri manneskjur, líkt og að standa beinir í baki eða taka ábyrgð 

á sjálfum sér og þá eiga þeir að geta lifað betra lífi. Jordan Peterson nýtir sér einnig 

akademískan orðstír sinn til þess að setja sínar eigin hugmyndir fram á trúverðugan og 

spennandi máta fyrir fylgjendur sína. Ofan á það er hann framúrskarandi ræðumaður og 

góður í kappræðum. Samband hans og fylgjenda sinna minnir einna helst á sértrúarsöfnuð 

og eru 80% af fylgjendahóp Jordan Peterson karlmenn. Í dag er ímynd Jordan Peterson 

táknræn fyrir pólítíska herferð um þá angist hvítrar karlmennsku sem geisar yfir vestrænu 

þjóðir heimsins.48  Á Íslandi reynist ekki erfitt að finna skýr dæmi um áhrifum Jordan 

Peterson. Sjálfur hefur hann komið tvisvar sinnum til landsins og haldið fyrirlestra, fyrst í 

Hörpu árið 2018 og síðar í Háskólabíó árið 2022 og voru allir fyrirlestrarnir fullsetnir.49 

 

2.3 Áhrif á Íslandi 

Snorri og Bergþór Mássynir halda uppi hlaðvarpinu Skoðanabræður en þar má sjá 

greinilegar hliðstæður í umfjöllunarefnum þeirra síðustu misseri við Jordan Peterson. Í apríl 

á þessu ári var tónlistarmaðurinn Patrik Atlason, betur þekktur sem „Prettyboitjokko“, gestur 

í þætti hjá Skoðanabræðrum þar sem hann ásamt þáttastjórnendum ræddu þeirra skoðanir á 

konum á vinnumarkaðinum. Patrik sagði að kapítalisminn hafi haft það í för með sér að 

konur sækist eftir starfsframa og að það sé í lagi en þær ættu heldur að vera heimavinnandi, 

sjá um börnin, heimilið og sjálfa sig ásamt því að hafa nærandi orku og áhrif. Aftur á móti 

ætti karlmaðurinn að sækjast eftir starfsframa og tileinka allri sinni orku í hann og bera einn 

áhyggjur af fjármálum heimilisins. Jafnframt segir hann að innkoma heimila gæti verið 

helmingi meiri ef karlmaðurinn væri eini aðilinn á heimilinu á vinnumarkaðinum. Taka þeir 

bræður, Snorri og Bergþór, undir þetta og bætir Snorri við að það sé áhugavert að konur hafi 

látið gabba sig út á vinnumarkaðinn og kalla það frelsisbyltingu. Þá tekur Bergþór til orða 

og segir að fyrir fjórum árum hefði feril hans verið lokið eftir ummæli sem þessi.50 Það er 

 
48 Beauchamp, „Jordan Peterson, the obscure Canadian psychologist turned right-wing celebrity, explaind.“  
49 Jakob Bjarnar, „Jordan Peterson á leið til landsins og treður upp í Háskólabíó.“ Vísir, 3.júní 2022, sótt 
14.maí 2024 á https://www.visir.is/g/20222271594d/jordan-peterson-a-leid-til-landsins-og-tredur-upp-i-
haskolabio  
50 „Konan hugsi um börnin og karlinn um peningana“, Morgunblaðið, 26.apríl 2024, sótt 14.maí 2024 á 
https://www.mbl.is/frettir/innlent/2024/04/26/konan_hugsi_um_bornin_og_karlinn_um_peningana/  

https://www.visir.is/g/20222271594d/jordan-peterson-a-leid-til-landsins-og-tredur-upp-i-haskolabio
https://www.visir.is/g/20222271594d/jordan-peterson-a-leid-til-landsins-og-tredur-upp-i-haskolabio
https://www.mbl.is/frettir/innlent/2024/04/26/konan_hugsi_um_bornin_og_karlinn_um_peningana/

áhugavert að hugsa til þess að Bergþór skyldi segja þetta því samkvæmt skýrslu Sameinuðu 

þjóðanna sem birt var í lok árs 2022 er að eiga sér bakslag í jafnréttismálum á heimsvísu og 

er Ísland engin undantekning. Samkvæmt niðurstöðum skýrslunar varð ljóst að við erum að 

fara til baka í jafnréttismálum og er bakslagið svo stórt að ekki er áætlað að jafnrétti verði 

náð fyrr en eftir 300 ár. Áhrif bakslagsins má sjá í jafnrétti kynjanna og málefnum hinsegin 

fólks ásamt því að öfgar í orðræðu eru orðnir sýnilegri.51  

Það skiptir máli að þú sért sterkur. Það er ekki eitthvað aukaatriði, það er ekki problematíkst 
að vera sterkur. Það er bara grundvallaratriðið tilverunnar...Gummi Emil hefur unnið 
þrekvirki í að lækna marga af aumingjaskap. Aumingjaskap í þeim skilningi að líta svo á það 
að styrkur sé neikvæður og problematískur, hann sé ekki eftirsóttarverður, heldur sé 
eftirsóttarvert frekar að vera aumur og svo í raun og veru láta heiminn vera meinlausari til 
þess að þú getur tekið á móti honum í staðinn fyrir að vera bara sterkur, og heimurinn verður 
áfram hættulegur en þú ert sterkur þannig að þú ræður við það. Sem ég held að sé farsælli 
leiðin. Menn eru byrjaðir að borða kjöt, egg og það er enginn vegan lengur. Það hefur orðið, 
á ensku heitir þetta vibe-shift. Þú veist þetta hefur, víbran hefur breyst verulega. Með upprisu 
erlendra áhrifavalda eins og Jordan Peterson sem hefur náð platformi meðal ungra karlmanna 
hefur, þessi áhrif má ekki einungis sjá erlendis heldur má algjörlega taka eftir þeim hér á landi 
sömuleiðis.52 

 

Hér deilir Gummi Emil hljóðbroti á TikTok af Snorra Mássyni tjá sig í hlaðvarpi um svipuð 

ef ekki sömu umræðuefni og Jordan Peterson er gjarn á að gera. Segir hann hér hreint út að 

það sé ekki til vandræða að vera sterkur og gefur það í skyn að í nútímasamfélagi sé það 

eitthvað sem fólk hefur upplifað að það ætti að skammast sín fyrir. Þar sem það að vera 

sterkur sé bein tenging í það að vera karlmannlegur á hátt sem samfélagsumræða síðustu ára 

hefur verið að reyna uppræta. Snorri bendir á að andrúmsloftið í samfélagsumræðunni hafi 

verið að breytast og sé nú í mótsvari við það sem það hafði verið áður. Snorri lofsamar einnig 

Gumma Emil fyrir frábært framtak sitt gegn aumingjavæðingu á Íslandi með því að gera það 

flott og eftirsóknarvert að vera sterkur. Út frá hljóðbrotinu má draga þá ályktun að Gummi 

Emil sé einnig undir áhrifum Jordan Peterson eins og margir ungir menn nú til dags. 

Sömuleiðis má sjá margar hliðstæður í boðskap lífstílspredikana og heimspeki Gumma 

Emils við skoðanir Jordan Peterson. Sem dæmi hvernig hann hvetur fylgjendur sína til þess 

að gera eitthvað erfitt á hverjum degi því annars verði líf þeirra erfitt eða segir fólki að það 

sé gert til þess að yfirstíga erfiðleika og þá muni það vaxa sem manneskjur.53  Á sama tíma 

eru skilaboðin sú að fólk eigi að reyna meira á takmörk líkama síns, eins og t.d. með því að 

 
51 Rakel Sveinsdóttir, „Ný rannsókn: Stefnir nú í að jafnrétti náist eftir 300 ár.“ Vísir, 19.apríl 2023, sótt 
15.maí 2024 á https://www.visir.is/g/20232403772d/ny-rannsokn-stefnir-nu-i-ad-jafnretti-naist-eftir-300-ar  
52 Gummiemil, myndbandsuppfærsla af TikTok, 26.mars 2024, 
https://www.tiktok.com/@gummiemil/video/7350811486815587617  
53 Gummiemil, myndbandsuppfærsla af TikTok, 11.febrúar 2024, 
https://www.tiktok.com/@gummiemil/video/7334288467645500704  

https://www.visir.is/g/20232403772d/ny-rannsokn-stefnir-nu-i-ad-jafnretti-naist-eftir-300-ar
https://www.tiktok.com/@gummiemil/video/7350811486815587617
https://www.tiktok.com/@gummiemil/video/7334288467645500704

lyfta þungum hlutum eða fara í ísbað. Einnig hefur Gummi Emil talað um það opinberlega í 

viðtali í Lestinni að karlmennska í dag sé í krísu en segir hana líka vera að vakna og er þá að 

rýna í breytta samfélagsumræðu, eða bakslagið sem er að eiga sér stað.54 Gummi Emil fagnar 

því að vera karlmannlegur og gerir í því að vera sterkur og borða mikið kjöt. En það sem 

gerir hann frábrugðinn öðrum mönnum sem fagna karlmennskunni í svona háum mæli er 

það hversu mikið hann stendur fyrir því að fagna öllum fyrir það að vera þeir sjálfir. Gerir 

það Gumma Emil að nútíma karlmanni? Hvað þýðir það að vera nútíma karlmaður? Er það 

eitthvað frábrugðið því að vera karlmaður yfirhöfuð, karlmaður sem t.d. berst gegn skaðlegri 

karlmennsku? Kannski væri réttara að kalla hann nútíma karlrembu. 

 

 

 

 

 

 

 

 

 

 

 

 

 
54 Júlía Aradóttir, „Ég ætla ekki að deyja úr því að vera aumingi.“ Rúv, 8.mars 2024, sótt þann 28.apríl 2024 á 
https://www.ruv.is/frettir/menning-og-daegurmal/2024-03-08-eg-aetla-ekki-ad-deyja-ur-thvi-ad-vera-
aumingi-406786  
 

https://www.ruv.is/frettir/menning-og-daegurmal/2024-03-08-eg-aetla-ekki-ad-deyja-ur-thvi-ad-vera-aumingi-406786
https://www.ruv.is/frettir/menning-og-daegurmal/2024-03-08-eg-aetla-ekki-ad-deyja-ur-thvi-ad-vera-aumingi-406786

3. Nútíma víkingur  

3.1 Nútíma gildi 

Á upphafsíðu allra Instagramsaðganga er hægt að skrifa texta sem getur samanstaðið af 150 
bókstöfum, tölustöfum, bilum eða brosköllum/táknmyndum (e. emoji). Mynda þessi tákn þá 
það sem kallast á ensku „bio“ og er það hið fyrsta sem notandi samfélagsmiðilsins sér ef 
leitað er uppi annan notanda og farið inn á þeirra síðu. Oft hafa einstaklingar eða aðrir sem 
nota Instagram, t.d. fyrirtæki, nýtt sér þetta litla textahólf (e. bio) til þess að gefa öðrum 
notendum hugmynd um það hver þau eða aðilinn sem stendur á bak við síðuna sé. Þetta er 
þó ekki algilt.  

 

Á Instagramsíðu Gumma Emils hefur hann valið þrjár táknmyndir til þess að setja í 
textahólfið á síðunni sinni. Þar hefur hann komið fyrir hinseginfánanum, transfánanum og 
íslenska fánanum.55 Þar sem þetta er það fyrsta sem fólk sér þegar það fer á síðuna hans 
ásamt nafni hans og forsíðumynd eru þessir fánar gífurlega áberandi og ætla má að þeir sýni 
skoðun hans í jafnréttismálum og stuðning hans við hinseginsamfélagið. Ekki er ætlast til 
þess að hann samsami sig með hinseginsamfélaginu heldur þess í stað sé hann 
stuðningsmaður (e. ally) og styðji þannig tilverurétt og réttindi hinseginfólks. Það má segja 
að opinber stuðningur sem þessi, við hinseginsamfélagið, sé bæði mikilvægur og vel metinn. 
Eins og áður hefur komið fram þá hefur orðið bakslag í jafnréttismálum um allan heim, og 
ekki hægt að gera ráð fyrir því að fólk eins og Gummi Emil sem leggi upp úr karlmennsku 
og upphefji líkamlegan styrk styðji við bakið á hinseginsamfélaginu.  

 

Í september 2023 fóru af stað ranghugmyndir í samfélaginu um kynfræðslu Samtakanna ’78 
í grunnskólum landsins 56  Þá deildi Gummi Emil skoðun sinni út frá þessum 
ranghugmyndum í sögu á Instagram þar sem hann sagði meðal annars að Samtökin ’78 hefðu 
gengið of langt með kynfræðslu sinni í grunnskólum.57 Málið var þó að Samtökin ’78 eru 
ekki með og hafa aldrei verið með neina kynfræðslu í grunnskólum. Hægt er að bóka þau til 
þess að koma með fræðslu í t.d. grunnskóla eða aðrar stofnanir en þá fjallar sú fræðsla um 
hinsegin fólk og hinsegin málefni og er forvörn gegn fordómum og vanlíðan hinsegin barna 
og unglinga. 58  Þegar búið var að ávarpa og grafa undan þessum ranghugmyndum í 
samfélaginu deildi Gummi Emil færslu í sögu á Instagram þar sem hann sagði „Fólk má vera 

 
55 Gummiemil, forsíða á Instagram, sótt 6.maí 2024 á https://www.instagram.com/gummiemil/ 
56 Samtökin 78, færsla á Facebook, 11.september 2023. 
https://www.facebook.com/samtokin78/posts/pfbid0PzbcdadYuWnMNt7swMURybrFQpYRx1PEdzZFSbH
TJ8mgDf8uJLp6XVxucMaPRvEMl  
57 Gummiemil, myndfærsla í sögu á Instagram, september. 
58 Samtökin 78 

https://www.instagram.com/gummiemil/
https://www.facebook.com/samtokin78/posts/pfbid0PzbcdadYuWnMNt7swMURybrFQpYRx1PEdzZFSbHTJ8mgDf8uJLp6XVxucMaPRvEMl
https://www.facebook.com/samtokin78/posts/pfbid0PzbcdadYuWnMNt7swMURybrFQpYRx1PEdzZFSbHTJ8mgDf8uJLp6XVxucMaPRvEMl

eins og það vill. Og vera eins og það er... Fólk er allskonar og það kemur mér ekkert við ef 
einhver er hinsegin. Ég dæmi engann“.59  

 

Þarna sýnir Gummi Emil að þó að hann gerir eitthvað sem hann sér eftir þá er hann ekki 
hræddur við að viðurkenna mistök sín. Hann sýnir einnig að hann styður hinsegin málefni 
sem helst í hendur við ríkjandi skoðanir innan samfélagsins. Þessi athugun er þó athyglisverð 
í samhengi við aðrar áherslur Jordan Peterson, sem styður ekki réttindi hinseginfólks og þá 
sérstaklega ekki trans og kynsegin fólks. Þar með eiga hugmyndafræði þeirra Gumma Emils 
ekki samleið. Mætti hugsanlega segja að Gummi Emil tákni nýja birtingarmynd af ýktri 
karlmennsku sem tekur þó inn nútímalegar skoðanir? Það er allavega það mikilvægt fyrir 
Gumma Emil að taka það skýrt fram að hann standi fyrir og styðji hinseginréttindi að það er 
það fyrsta sem fólk sér á Instagram síðu hans. Hann gæti alveg eins stutt hinseginsamfélagið 
en ekki tekið það svo skýrt fram og beint athygli að því. Það er allavega víst að hann vill að 
aðrir líti á hann sem mann með skoðanir sem standa í takt við samtímann, sem meirihluti 
Íslendinga sé sammála. Þessi athugun er þó athyglisverð í samhengi við aðrar áherslur hans 
sem eru, eins og áður hefur verið nefnt, mikil fortíðarþrá og upphafning á fornum og 
framandi hugmyndum um það hvað það þýðir að vera Íslendingur. Hvernig geta þessar tvær 
greiningar á Gumma Emil farið á skjön við hvor aðra? 

 

3.2 Hrein íslensk karlmennska? 

Ef litið er aftur til fræða Kristínar Loftsdóttur og skoðaðar hugmyndir hennar um það hvernig 

Íslenska ríkistjórnin markaðsetti íslensku þjóðina, gæti þá verið að Gummi Emil sé afurð 

þessarar markaðsetningar? Hans helsta hugmyndafræði er að tileinka sér gamla siði forna 

Íslendinga, ná fram tengingu við náttúruna og yfirstíga og byggja upp víking innra með sér. 

Allt á þetta að búa til og stækka hans innri styrk. Eiga þessar hugmyndir samleið með helstu 

markmiðum markaðsetningar Íslenska ríkisins? Í ímyndunarskýrslu sem Forsetisráðuneytið 

gaf út árið 2008 er tekið fram að á Íslandi búi náttúrulegur kraftur í þjóðinni sem hefur mótast 

við harðbýla en gjöfula náttúru landisins. Það mætti yfirfæra þetta á karakterinn Gumma 

Emil sem hefur einmitt safnað innri styrk í gegnum harðindin sem hafa falist í því að njóta 

náttúrunnar eins og víkingarnir gerðu, t.d. með því að ganga berfættur upp á Esjuna eða fara 

í sjósund. Skýrslan tekur það einnig fram að aðlögunarhæfni íslensku þjóðarinnar hafi skilað 

 
59 Gummiemil, myndbandafærsla í sögu á Instagram, 12.september 2023, 
https://www.instagram.com/stories/highlights/18396357952063680/  
 

https://www.instagram.com/stories/highlights/18396357952063680/

Íslandi í hóp samkeppnishæfustu landa heims.60 Aðlögunarhæfni íslensku þjóðarinnar má 

bæði sjá út frá getu hennar að lifa af í íslensku náttúrunni eða út frá aðlögunarháttum 

þjóðarinnar að fara frá víkingamenningu yfir í jafnréttisparadís þar sem löggur ganga ekki 

einu sinni um með byssur því það er svo lág glæpatíðni. Gæti verið að Gummi Emil hafi 

tekið við áhrifum frá þessu? Það að Ísland hafi verið og sé markaðsett sem framandi náttúru 

upplifun í bland við frelsi og jafnréttindi, að sú markaðsetning hafi haft áhrif á fólkið í 

landinu, eins og t.d. Gumma Emil? „Óbeisluð náttúruöflin eiga sér líka hliðstæðu í agaleysi 

og oft og tíðum djarfri og óútreiknanlegri hegðun Íslendinga.“ 61  Þessi setning kjarnar 

viðveru Gumma Emils á TikTok og Instagram þar sem fylgjendur hans vita aldrei næsta 

skref Gumma Emils sem gjarnan eru djörf og óvænt. Ásamt því að karakterinn sem hann 

sýnir á samfélagsmiðlum er opinn, vingjarnlegur og dálítið sérkennilegur (e. quirky). Má því 

draga þá ályktun að Gummi Emil sé varan sem er seld? Ímynd Íslands, framandi víkingur 

sem sækir styrk í harðneskjulega náttúru Íslands ásamt því að vera glaðlyndur jafnréttissinni. 

Það má í það minnsta segja að hann hafi orðið fyrir áhrifum markaðsetningarinnar, 

ómeðvitað eða ekki.  

 

Fréttamiðillinn Heimildin tók viðtal við Kolfinnu og Blæ í líkamsræktarstöðinni World 

Class, en báðar eru þær sviðslistakonur í einkaþjálfun hjá Gumma Emil. Þær segja að 

karlmennska Gumma Emils sé andstæðan við skaðlega karlmennsku, heldur sé þess í stað 

hrein karlmennska þar sem hann sé svo góður, hvetjandi og fullur af kærleika, ásamt því að 

bera út boðskap um virðingu og ást. Áhugavert er að sjá þetta sjónarhorn þessara kvenna og 

hvernig þær upplifa karlmennsku Gumma Emils og hversu vel þær treysta honum og trúa. 

Þær ganga það langt að segja að hann standi fyrir nýjum gildum karlmennskunnar. Velta má 

fyrir sér hvort að Gummi Emil í raun boði nýja bylgju karlmennskunar. Hægt er að spyrja 

sig hvort hann standi sem táknmynd nútíma karlmennskunar og vekur það upp spurninguna 

hvað nútíma karlmaður sé. Er það Gummi Emil? 

 

 
60 Forsætisráðuneytið, Ímynd Íslands - styrkur, staða og stefna (Reykjavík, mars 2008), bls. 4-5, sótt 16.maí 
2024 á https://www.stjornarradid.is/media/forsaetisraduneyti-
media/media/skyrslur/forsaetisr_arsskyrsla_end2.pdf  
 
61 Sama heimild, bls. 5. 

https://www.stjornarradid.is/media/forsaetisraduneyti-media/media/skyrslur/forsaetisr_arsskyrsla_end2.pdf
https://www.stjornarradid.is/media/forsaetisraduneyti-media/media/skyrslur/forsaetisr_arsskyrsla_end2.pdf

Niðurlag 

Í upphafi ritgerðarinnar var lagt upp með það að skoða hvernig áhrifavaldurinn og 

einkaþjálfarinn Gummi Emil sviðsetur hugmyndir um karlmennsku og hvítleika til að ná til 

notenda á samfélagsmiðlunum Instagram og TikTok. Með miklum vinsældum á þessum 

miðlum hefur hann náð að byggja upp viðveru sína í gegnum ræktarmyndbönd. Þar leggur 

hann gífurlega áherslu á líkamlegt útlit sitt og styrk ásamt þrá í fortíð og þá framandi 

hugmynd um það hvað það þýðir að vera Íslendingur. Hann sækir innblástur til víkingana 

og náttúru Íslands, sem á að byggja upp styrk hans og huga. Í gegnum performans sinn á 

netinu er hann að sækjast í yfirnátturulega krafta sem þessir fornu siðir og harðneskjulega 

náttúra eiga að veita honum. Því fer hann í ísbað á hverjum degi, helst í sjónum og reynir að 

vera eins mikið úti í íslenskri náttúru og hann getur, helst ber að ofan. Stendur Gummi Emil 

fyrir átakinu „Víkingar Vakna“ en þar berst hann gegn aumingjaskap þjóðarinnar og hvetur 

hana til þess að t.d. mæta í ræktina, fara út og njóta náttúrunnar, vera ber að ofan og taka inn 

geisla sólarinnar og ganga upp á Esjuna með honum. 

 

Var hugmyndafræði og sviðsetning Gumma Emils á samfélagsmiðlum skoðuð og greind 

með fræðum Kristínar Loftsdóttir, The Exotic North og The Danes don´t get it. Þar skoðar 

Kristín þjóðarsál íslendinga út frá náttúru Íslands og framandi ásýnd Evrópubúa á Íslandi á 

19.öld, en íslenskir fræðimenn reyndu lengi að víkja undan þessum hugmyndum. Út frá því 

greinir hún markaðsetningu íslenska ríkisins á þjóðarímynd Íslands eftir bankahrunið 2008. 

Þar var ímynd Íslands markaðsett sem framandi en jafnframt öruggur staður til þess að 

upplifa ókannaða og framandi náttúru Íslands. Staður þar sem hvítir túristar þurfa ekki að 

bera kennsl á fortíð þjóða sinna og geta þess í stað notið framandi lands án samviskubits. 

 

Einnig var lagt upp úr því að skoða að hvaða marki umrædd sviðsetning Gumma Emils sé 

viðbragð við feminískri samfélagsumræðu síðustu ára. Samfélagsumræðan var staðsett út frá 

#Metoo bylgjunni, slaufunarmenningunni og átakinu skaðleg karlmennska. Tekið var inn 

áhrif Jordan Peterson og hugmyndir hans um karlmennsku. Skoðuð voru áhrif hans á Íslandi 

og hliðstæður í hugmyndafræði hans og Gumma Emils og þannig sett hugmyndafræði 

Gumma Emils í samhengi við nútíma samfélag. Út frá opinberum stuðningi Gumma Emils 

á hinsegin samfélaginu með áberandi táknmyndum á Instagram síðu sinni taka hugmyndir 

hans um karlmennskuna aðra beygju en hugmyndir Jordan Peterson. Þarna blandast ríkjandi 

skoðun samtímans á Íslandi í takt við forn gildi karlmennskunar. Spyr ritgerðin hvort Gummi 

Emil standi fyrir nýrri bylgju karlmennskunar og sé því nútíma karlmaður. Gæti verið að 

þetta sé afurð markaðsetningar íslensku ríkistjórnarinnar á íslensku þjóðinni? Í gegnum 

greininguna á Gumma Emil má ætla að hann hafi ómeðvitað orðið fyrir áhrifum af 

ímyndunarherferð íslensku ríkistjórnarinnar og eru vísbendingar um að Gummi Emil tákni 

ný straumhvörf í hugmyndum samfélagsins hvað karlmennsku varðar. 

